
				এই পাতাটির মুদ্রণ সংশোধন করা প্রয়োজন। 
২৯৪ শ্রীহট্টের ইতিবৃত্ত তৃতীয় ভাগ-চতুর্থ খণ্ড
শাপভয়ে উপাধি গ্রহণ করেন নাই। ইনি অতি তেজস্বী ব্যক্তি ছিলেন।
এই বংশীয়গণের গৌরব, প্রতিপত্তি যে অত্যধিক ছিল, দূরবর্তী ঢাকা প্রভৃতি অঞ্চলেও শিষ্য সম্বন্ধ থাকাতেই তাহা প্রমাণিত হয়। শ্রীহট্টের নবাব সরকারেও তাঁহাদের বৃত্তি অবধারিত ছিল; প্রত্যহ এক কাহন কৌড়ি তাহারা প্রাপ্ত হইতেন। শিবশঙ্করের সময় পৰ্যন্তএই বৃত্তি রীতিমত আদায়ের নিদর্শন পাওয়া যায়; তাহার পর এই বৃত্তি বাহাল ছিল কি না, জানা যায় না।
বাণিয়াচঙ্গে অনেক সন্ত্রান্ত ব্রাহ্মণ বংশই বিদ্যমান; তন্মধ্যে সামবেদীয় ভরদ্বাজ গোত্ৰীয়েরা কাত্যায়নের দৌহিত্র বংশ; জাতুকৰ্ণ গোত্রীয় মুরারি বিশারদ একজন শ্রেষ্ঠ পুরুষ ছিলেন, ইহার কথা শ্রীহট্টের ইতিবৃত্তের পূৰ্ব্বাংশে নানাস্থানে বলা হইয়াছে। পণ্ডিত-কুল-পৰ্ব্বত মুরারি বিশারদ বাণিয়াচঙ্গের শেষ হিন্দু নৃপতি গোবিন্দের ভগিনীপতি ছিলেন। তাহাদের দৌহিত্র বংশ বলিয়া উক্ত হন । তদ্ব্যতীত সাবর্ণগোত্রীয় এক ব্রাহ্মণ বংশের কতক যজমান শাসন বাণিয়াচঙ্গে ছিল বলিয়া জানা যায়। এতদ্ব্যতীত চতুরঙ্গ রায়ের পাড়ার যজুৰ্ব্বেদীয় ভরদ্বাজ গোত্রীয় এবং অপর বহু ব্রাহ্মণ বংশ বাণিয়াচঙ্গে বিদ্যমান। কিন্তু কাত্যায়ন, কাশ্যপ ও গৌতম ব্যতীত অপর
কোনও বংশে বিবরণী আমরা প্রাপ্ত হইতে পারি নাই ॥১০
৯. শ্রীহট্টেল ইতিবৃত্ত পূৰ্ব্বাংশ ২য় ভাগ ৩য খপ ২য় অধ্যায় দ্রষ্টব্য। ১০. আমরা ইতিবৃত্তের ২য় ভাগ ৩য় খণ্ডে এই সকল বংশ বিবরণ বর্ণন করিতে প্রতিশ্রত ছিলাম কিন্তু আমরা
তদ্বংশীয় হইতে কোনও বিবরণী না পাওয়াতে প্রতিশ্রতি পালন করিতে পারিলাম না।

